
Ne Wyon Gyiich ne Wkaa San
Juan

Rnab Xwa lo Dédyuzh por Gayo

1 Noo nak men ne rnebééy lo mén ne rlaleedx
Jesucrist. Rkaa noo gyiichree yxaal noo we lo de
Gayo; ydebgyiky ydeblextootee noo ryaan noo de.

2 Zhanbech, rnab noo lo Dédyuzh ne yrandxee
ne rlaa de, wen ylaa do zegwa zegne wen zanal
de xnéz Ne no rnab ke noo lo Ne ne yzhuundet
de. 3 Kesentyent wzhiilen noo chene wdxiid tebéd
xkompanyer be ne wzéét men ne nli zanal de
xnézDédyuzh. 4Betre rnexiilenyaanden noo zegne
wzhiilen noo chene won noo ne zanal de xnéz
Dédyuzh zegne wneluu noo de.

5 Zhanbech, kesentyent wen ne run de xyudar
men ne rlaleedx Jesucrist, mase ni rnebeeydet de
men. 6Porke nes lo yra xkompanyer be ne rdop
nee, wzéét men pezee ryaan de men. Gugunchee
xyudar men gudee ne ykyiinen men zegne rtse-
leedx Dédyuzh, chen ydxiin men ledne za men.
7 Porke laa men wruu zazéét xdiiz Jesucrist no
nadet men ne gun mén ne rlaleedxdet Jesucrist
xyudar men. 8 Por neguin laa be rap degne gun
xyudar men, chen zenga gun be yudar gakzéét
diznli.

Ne mal ne rlaa Didtrefes

9 Che wkaa noo te gyiich wxaal noo lo yra men
ne rlaleedx Jesucrist, per rukasdet Diotrefes logne

rkyeen noo yra noo xkompanyer noo, porke rtse-
leedx Diotrefes ne laa Diotrefes ynebééy lo men yra
men. 10 Por neguin belne chiid noo wa, gakndux
noo lo Diodtrefes por ne ka Diotrefes rkade Diotrefes
no por ne rnii Didtrefes dizmal por noo, no rzakdet
lextoo Didtrefes ne kalaa Didtrefes noze neguin,
sinke rlaandet Diotrefes kwii Didtrefes xkompa-
nyer be ne rlenza wa. Men ne rlaan ne ydee
ruxyuu kwéz men, rdeedet Didtrefes si ylaa meno
no rdeedetre Diotrefes si ne tsa men guin ledne
rdop men yra men.

11 Ryaan noo de, ylaadet de ne mal ne rlaa ste
mén, sinke ne wen gulaa, porke mén ne rlaa ne
wen, Xxpén Dédyuzh nak men; le mén ne rlaa ne
mal, nakdet men xpén Dédyuzh.

Wen ne rlaa Demetrio ) o
12 Le Demetrio, yrandxee mén rnii dizwen

por Demetrio, no laake diznli ne rzéét Demetrio
rbonyoo ne wen Demetrio, no ke noo yra noo rnii
dizwen por Demetrio, no nan de ne nli ne rzéét
noo.
Diiz ne zob nii gyiichree

13 Ndalre ne rlaan noo yzéét noo lo de, per
rlaandet noo yzéét noo we kon lo gyiich. 14 Negan
pe gundet noo gan chiidgue noo wii lo de, lex gu

be diiz laa zhal be. o .
15 Naleg Dédyuzh ndxi yban de. Yra xmig be

ne nuu nee rxaal diztyuzh lo de, no gudeechee
diztyuzh lo yra xmig be ne nuu wa.

